ԾՐԱԳԻՐ
«Ռոլան» մանկապատանեկան ֆիլմերի 13-րդ միջազգային փառատոնի
1. Կազմակերպության անվանում – Կինոյի և հեռուստատեսության հայկական հիմնադրամ երեխաների և պատանիների համար «Ռոլան Բիկով» հիմնադրամ

2. Կազմակերպության գտնվելու վայր – ք. Երևան Վարդանանց 8 փակուղի,
3. Ծրագիր
3.1. Բովանդակություն
2001 թ. սկսած Երևանում գործում է Հայաստանի «Ռոլան Բիկով» հիմնադրամը, որի հիմնական նպատակն է իրագործել մշակութային, կրթական և սոցիալական ծրագրեր` ուղղված երեխաների և երիտասարդների գեղագիտական, մշակութային ու կրթական բազմակողմանի զարգացմանը: Ծրագրերն իրականացվում են ՀՀ Նախագահի, ՀՀ առաջին տիկնոջ, ՀՀ կառավարության, Արցախի Հանրապետության կառավարության, Երևանի քաղաքապետարանի աջակցությամբ:

2017թ.-ի նոյեմբերի 7-11-ը նախատեսվում է անցկացնել «Ռոլան» 13-րդ մանկապատանեկան ֆիլմերի միջազգային փառատոնը Երևանում, այնուհետև ՀՀ մարզերում և Արցախում:

Փառատոնի շրջանակներում բոլոր ցուցադրությունները կազմակերպվելու են բացառապես բարեգործական հիմունքներով՝ ընդգրկելով 25 000 հանդիսատես Երևանից, ՀՀ մարզերից (9) և Արցախից:

Փառատոնում ընդգրկված ֆիլմեր՝ 

13-րդ փառատոնի մրցութային և ոչ մրցութային ծրագրերում ընդգրկվել է ավելի քան 180 ֆիլմ (լիամետրաժ և կարճամետրաժ խաղարկային, անիմացիոն, վավերագրական)  57 երկրից
Փառատոնին նախատեսվող մասնակիցների թիվ՝

25 000 հանդիսատես Երևանից, ՀՀ մարզերից (9) և Արցախից

Փառատոնի նախատեսվող հյուրեր՝ մասնակիցներ արտերկրից
Հարկ է  նշել, որ  անվանի ռեժիսոր Կարեն Շահնազարովը հաստատել է իր այցը Երևան՝ մասնակցելու «Ռոլան» մանկապատանեկան ֆիլմերի 13-րդ միջազգային փառատոնին, ինչպես նաև իր հեղինակած «Աննա Կարենինա. Վրոնսկու պատմությունը» ֆիլմի հայաստանյան պրեմիերային: 

Փառատոնի շրջանակներում տեղի կունենան՝ 

· փառատոնի բացման և փակման արարողություններ, 

· մամուլի ասուլիսներ, 

· կինոդիտումներ, պրեմիերաներ, հետահայաց և հատուկ ցուցադրություններ,

· վարպետության դասեր, work-shop-եր, ստեղծագործական երեկոներ, հանդիպումներ բուհերում և հանրակրթական դպրոցներում, հարց ու պատասխան քննարկումներ արտերկրից ժամանած անվանի կինոգործիչների հետ:

Փառատոնային ֆիլմերի ցուցադրություններ ԶՈՒ Հայաստանի 15 զորամասերում (20.07-15.11.2017)

· Փառատոնի «Պատիվ ունեմ» անվանակարգի շրջանակներում հայկական արտադրության ռազմահայրենասիրական ֆիլմեր կցուցադրվեն Երևանի 15 զորամասերում (համապատասխան ՊՆ-ի հետ ձեռք բերված համաձայնության):

Փառատոնային ֆիլմերի ցուցադրություններ ԶՈՒ Արցախի 6 զորամասերում (20.07-15.11.2017)

· Փառատոնի «Պատիվ ունեմ» անվանակարգի շրջանակներում հայկական արտադրության ռազմահայրենասիրական ֆիլմեր կցուցադրվեն Արցախի 6 զորամասերում:

Փառատոնային ֆիլմերի հատուկ ցուցադրություններ (Երևանում, 06.11.2017-20.11.2017)

· «Երալաշ» մանկական երգիծական կինոամսագիր, Ռուսաստան

· «Մաշան և արջը», Ռուսաստան

· «Տիշկա գնացքը», Ռուսաստան

· «Նապաստակի 10 ընկերները», Ռուսաստան

· AVISCO նախագծի ֆիլմեր, Իտալիա

· «Կազակներ. ֆուտբոլ», Ուկրաինա

Ֆիլմերի պրեմիերաներ և ստեղծագործական երեկոներ

· «Աննա Կարենինա», ռեժիսոր՝ Կարեն Շահնազարով, Ռուսաստան (07.11-11.11.2017, կ/թ «Մոսկվա»)

· «Վենդի», ռեժիսոր՝ Սեում Դագմար, Գերմանիա (07.11-11.11.2017, կ/թ «Մոսկվա»)

· «Խառնաշփոթ», ռեժիսոր՝ Վեյթ Հելմեր, Գերմանիա (07.11-11.11.2017, կ/թ «Մոսկվա»)

· «Ֆեննիի ճանապարհորդությունը», ռեժիսոր՝ Լոլա Դոիլլոն, Ֆրանսիա (07.11-11.11.2017, կ/թ «Մոսկվա»)

· «Ամուրիները», ռեժիսոր՝ Կուրտ Վոլքեր, ԱՄՆ (07.11-11.11.2017, կ/թ «Մոսկվա»)

Վարպետության դասեր և կլոր սեղան քննարկումներ (07.11-11.11.2017)

· Վարպետության դասերը կանցկացվեն արտերկրից ժամանած հյուրերի կողմից: Վարպետության դասերը և կլոր սեղան քննարկումները կանցկացվեն Երևանի թատրոնի և կինոյի պետական ինստիտուտում (Երևան), Հայ-Ռուսական (Սլավոնական) համալսարանում, Թումո ստեղծարար տեխնոլոգիաների կենտրոնում (Երևան), «Center of INdustry Education and Motion Arts – CINEMA» կենտրոնում:

Հանդիպումներ և ֆիլմերի ցուցադրություններ հանրակրթական դպրոցներում (07.11-11.11.2017)

· Արտերկրից ժամանած հյուրերը հանդիպումներ կանցակցնեն Երևանի թիվ 6 հիմնական դպրոցի (գերմաներենի խորացված ուսուցմամբ), Երևանի թիվ 60 հիմնական դպրոցի (գերմաներենի խորացված ուսուցմամբ), Երևանի թիվ 119 դպրոցի (ֆրանսերենի խորացված ուսուցմամբ), Երևանի թիվ 78 դպրոցի (ֆրանսերենի խորացված ուսուցմամբ), Երևանի Սիամանթոյի անվան թիվ 162 դպրոցի, «Երևակ» կրթահամալիրի աշակերտների հետ:

Դպրոց-ինտերնատների, հատուկ կարիքներով և հաշմանդամություն ունեցող երեխաների մասնակցություն փառատոնային լավագույն ֆիլմերի ցուցադրություններին (06.11.2017-20.11.2017)

Փառատոնի փակման հանդիսավոր արարողություն՝ նոյեմբերի 11, «Մոսկվա» կինոթատրոն՝
· կամփոփվեն փառատոնի երևանյան փուլի արդյունքները,
· կհայտարարվեն մրցանակի արժանացած ֆիլմերը, 

· կհանձնվեն «գրան պրին», մրցութային անվանակարգերի մրցանակները և հատուկ մրցանակները,
· կներկայացվեն երաժշտական համարներ: 

· Փառատոնի երևանյան փուլի փակման արարողությանը ներկա կլինեն նաև փառատոնում ընդգրկված ժյուրիները մարզերից (Ալավերդի, Վանաձոր, Թեղուտ, Շնող, և Գավառ):

Փառատոնի մարզային փուլ՝

7.11.2017 – 30.04.2018 թթ. փառատոնի մարզային փուլի շրջանակներում նախատեսվում է իրականացնել փառատոնային լավագույն ֆիլմերի ցուցադրություններ ՀՀ մարզերում (Արարատ, Արմավիր, Կոտայք, Արագածոտն, Վայոց Ձոր, Լոռի, Շիրակ, Գեղարքունիք, Տավուշ): Յուրաքանչյուր մարզում նախատեսվում է իրականացնել բացման արարողություն (ներկա կգտնվեն փառատոնի կազմակերպիչները, կինոգործիչներ, լրագրողներ և լուսանկարիչ Երևանից): 

Կինոդիտումներ նախատեսվում է կազմակերպել Երևանի թատրոնի և կինոյի պետական ինստիտուտում (Գյումրի և Վանաձոր), Թումո ստեղծարար տեխնոլոգիաների կենտրոնում (Գյումրի և Դիլիջան), Գավառի մանկատանը (Գեղարքունիք), Շիրազի տուն-թանգարանում (ք. Գյումրի, Շիրակ), Ալավերդու և Վանաձորի մշակույթի տներում (Լոռի), Վեդիի մշակույթի տանը (Արարատ), Արմավիրի մշակույթի տանը (Արմավիր), Զովունու մշակույթի տանը (Կոտայք), Եղեգնաձորի մարզային մշակույթի կենտրոնում (Վայոց ձոր), Ապարանի մշակույթի տանը (Արագածոտն) և հանրակրթական դպրոցներում, ՀՀ 16 զորամասերում:

4. Նպատակ
«ՌՈԼԱՆ» մանկապատանեկան ֆիլմերի միջազգային փառատոնի նպատակն է նպաստել ՀՀ-ում (Երևան և մարզեր)՝

1. միջմշակութային երկխոսության և նոր կապերի ստեղծմանն ու ամրապնդմանը, որը խթան կհանդիսանա համատեղ նախաձեռնությունների ու ծրագրերի ստեղծման և մանկապատանեկան կինոարտադրության զարգացման համար,

2. մշակութային կյանքի ակտիվացմանը՝ ներգրավելով հնարավորինս մեծ թվով հայ հանդիսատեսի (բարեգործական հիմունքներով՝ ընդգրկելով հասարակության բոլոր շերտերը) վերջին տարիների լավագույն հայկական և միջազգային ֆիլմերի ցուցադրություններին և փառատոնային միջոցառումներին:

5.  Անցկացման վայր
ք. Երևան, ք. Վեդի,  ք. Արմավիր,  ք. Եղեգնաձոր,   ք. Ապարան,   ք. Վանաձոր,               ք. Ալավերդի, ք. Գյումրի, ք. Գավառ, ք. Դիլիջան և գ. Զովունի

6. Անցկացման ժամկետ 
Նոյեմբերի  7, 2017 թ. – ապրիլի  30, 2018 թ.

7. Ակնկալվող արդյունքներ

Լինելով եզակի ու լայնաֆորմատ հարթակ՝ նախատեսվող «ՌՈԼԱՆ» մանկապատանեկան ֆիլմերի 13-րդ միջազգային փառատոնը (Երևան, ՀՀ մարզեր և Արցախ).

· Հնարավորություն կտա միավորել հայ և օտարազգի կինոարվեստի նշանավոր գործիչներին՝ խթանելով միջմշակութային նոր կապերի ստեղծմանն ու ամրապնդմանը:

· Կհամախմբի հայ և օտարազգի կինոգործիչներին՝ խթանելով  Հայաստան-արտերկիր կապերի և համագործակցության հնարավորությունների ընդլայնմանը, ինչպես նաև մանկապատանեկան կինոյի ոլորտում ստեղծագործողների միջև մշակութային կապերի խորացմանը:

· Թույլ կտա հայ երիտասարդ կինոգործիչներին ստեղծված մշակութային կապերն օգտագործելով՝ մասնակցել համաշխարհային տարբեր փառատոների, workshop-երի, վարպետության դասերի, այդպիսով՝ աջակցելով համատեղ նոր նախագծերի ստեղծմանն ու կայացմանը:

· Նպաստավոր պայմաններ կստեղծի սերունդների միջև կապերի ամրապնդման, ապագա սերունդների համար ստեղծված կինոարվեստի ժառանգության արժևորման և այդ գործընթացի շարունակականության ապահովման համար:

· Կաջակցի կինոարվեստի ոլորտում ՀՀ և Արցախի երիտասարդ սերնդի արվեստագետներ ձևավորելու և կրթելու կարևորագույն գործին՝ հանդիսանալով միջազգային նպաստավոր հարթակ: 

· Կդառնա նոր բացահայտումների հարթակ մանկապատանեկան կինոյի ոլորտում, որը նոր կամուրջներ կստեղծի տարբեր մշակույթների միջև, այդպիսով՝ խրախուսելով քաղաքակրթությունների երկխոսությունը: 

· Կօժանդակի մանկապատանեկան կինո դպրոց-ստուդիաների ձևավորմանը:

· Ավանդական դարձած մարզային փուլը պայմաններ կստեղծի ՀՀ մարզերում (9) մշակութային կյանքի խթանման, մարզաբնակ երեխաներին ու պատանիներին մշակութային անցուդարձին մասնակից լինելու համար:

· Համապատասխան միջազգային հարթակը խթան կհանդիսանա և կստեղծի նպաստավոր պայմաններ ՀՀ-ում և Արցախում զբոսաշրջության զարգացման համար:

